
NÓTA 

Ábhar: - Toradh na vótála  

- Rialachán ó Pharlaimint na hEorpa agus ón gComhairle lena mbunaítear 
an Clár Eoraip na Cruthaitheachta (2021 go 2027) agus lena n-aisghairtear 
Rialachán (AE) Uimh. 1295/2013 

= An seasamh ón gComhairle ar an gcéad léamh agus an ráiteas ar 
chúiseanna na Comhairle a ghlacadh 

= Toradh an nós imeachta i scríbhinn a tugadh chun críche 
an 13 Aibreán 2021 

  

Tá toradh na vótála maidir leis an ngníomh reachtach thuasluaite in Iarscríbhinn 1 a ghabhann leis 

an nóta seo. 

Doiciméid tagartha: 

an dáta a ghlac Coreper 1 an cinneadh an Nós Imeachta i Scríbhinn a úsáid 

31.3.2021 

Na ráitis agus/nó na míniúcháin a tugadh maidir leis an vótáil, tá siad in Iarscríbhinn 2 a ghabhann 

leis an nóta seo. 

Ráiteas ón bPolainn 

Is mar cheart bunúsach atá an comhionannas idir mná agus fir cumhdaithe i gConarthaí an 

Aontais Eorpaigh. Áirithíonn an Pholainn an comhionannas idir mná agus fir faoi chuimsiú chóras 

náisiúnta dlí na Polainne i gcomhréir le conarthaí idirnáisiúnta um chearta an duine agus faoi 

chuimsiú luachanna bunúsacha agus prionsabail bhunúsacha an Aontais Eorpaigh. Ar na cúiseanna 

sin, áit ina bhfuil an téarma ‘inscne’, déanfaidh an Pholainn é a léiriú mar chomhionannas idir mná 

agus fir, i gcomhréir le Airteagal 8 CFAE. 

 

 

Ráitis ón gCoimisiún 

I gcomhthéacs aithris 23 agus Iarscríbhinn I, Airteagal 1, gníomhaíochtaí speisialta e) chomh maith 

le hAirteagal 7(5) den Rialachán thuasluaite, mar a chomhaontaigh na comhreachtóirí 

an 14 Nollaig 2020, daingníonn an Coimisiún go bhfuil sé ar intinn aige glaonna ar thograí a 

sheoladh ina n-iarrtar iarratais ar dheontais oibriúcháin ilbhliantúla, deontais a bhféadfadh 

Ceolfhoireann Óige an Aontais Eorpaigh agus eintitis eile iarratas a chur isteach ina leith agus lena 

soláthrófaí an chobhsaíocht is gá le haghaidh fheidhmiú riachtanas na n-eintiteas sin. Beidh na 

glaonna sin faoi réir ghlacadh clár oibre, ina leagfar amach na coinníollacha beachta, amhail uainiú 

na nglaonna nó fad na gcomhaontuithe deontais atá beartaithe. Anuas air sin, daingníonn an 

Coimisiún go bhfuil sé ar intinn aige an chéad cheann de na glaonna sin a sheoladh i gclár oibre 

bliantúil 2021. Tá an intinn sin aige faoi réir ghlacadh an rialacháin thuasluaite agus an 

chomhaontaithe deiridh maidir le buiséad an Aontais le haghaidh 2021. 

---- 

Is oth leis an gCoimisiún gur chinn na comhreachtóirí an lógó MEDIA a choimeád. Tá sé sin ag 

teacht salach ar an gcur chuige cothrománach gan lógónna clár-shonracha a bheith ann faoi 

bhuiséad fadtéarmach na todhchaí. Is é atá ar intinn ag an gCoimisiúin deimhin a dhéanamh de go 

gcothófar caidreamh idir muintir na hEorpa agus an tAontas ina iomláine a bhuí le cláir éagsúla 

na hEorpa a bheith ag baint úsáid as an suaitheantas aonair Eorpach. Is coiteann an suaitheantas sin 

d’Institiúidí uile an Aontais, agus beidh sé ina chuid thábhachtach de na riachtanais shimplí 

chomhleanúnacha cheangailteacha maidir le cumarsáid agus infheictheacht ar fud na gclár. Chun 

teacht ar chomhaontú foriomlán i dtaca leis an gclár, is féidir leis an gCoimisiún glacadh leis an 

lógó MEDIA a choimeád ar an gcoinníoll nach mbainfidh sé ach le fad na clárthréimhse atá i gceist. 

Níl aon amhras ar an gCoimisiún ach go mbíonn níos mó éifeacht chun gníomhaíochtaí an Aontais 

a chur in iúl agus a dhéanamh follasach don phobal i gcoitinne gan úsáid a bhaint as aon lógó 

clár-shonrach. Beidh an Coimisiún ar fáil do na comhreachtóirí go fóill chun an méid sin a léiriú 

achar maith roimh chaibidlíocht na clárthréimhse ina dhiaidh sin. 

